
Mba hanamaivanana ny fitohanana eto an-drenivohitra, dia efa nanomboka tamin’ny 6 jolay
2018 ny asa fanamboarana ny làlana ato hoe « Rocade Est », mampitohy an’Ambohimahitsy
hatreny an-dRanobevava. Ho fanaraha-maso ny fizotran’ny asa dia nidina teny Ambohimahitsy
ny Alarobia 16 Janoary 2019 teo ny Minisitry ny Fanajariana ny Tany, Ramatoa Christine
Razanamahasoa.

  Navoitrany tamin’izany fa mizotra araka ny efa voafaritra ao anatin’ny bokin’andraikitra ny asafanamboarana ny làlana izay mirefy 3,4 km ka mampitohy an’Ambohimahitsyan’Andranobevava. Torak’izany koa ny « By-pass » 3,8 km miala eo Ambohimahitsy, ary ny 1km miala eo Nanisana hampitohy an’Ankadindramamy. Mahatratra 72 ny isan’ny asa ho atao,ary tsy maintsy nisy ny fandrodanàna ireo trano izay voakasika ny tetikasa.  

    Araka ny fanazavana hatrany dia tsy nananotsarotra ny fifampiraharahana tamin’ireo noravanatrano, izay nahatsapa rahateo ny mahazava-dehibe ny asa atao. Miisa 1059 ireo trano ka ny891 no efa nanaovana fifampiraharahana. Ny 118 kosa dia an-dàlana ankehitriny. Mahatratra23.080.803 tapitrisa vola Euro ny tetim-bola fanamboarana io "Rocade Est" io, ka ny VondronaEropeana, ny Afd (« Agence française de développement »), ny BEI (« Banque européenned’investissement » ) aryny Fanjakana Malagasy no mamatsy izany vola izany.   

  Fa raha mikasika ny asa rehetra dia mahatratra 62,8 tapitrisa vola Euro ny totalin'ny tetim-bola.Raha ny fandaharam-potoana dia ho vita amin’ny volana Janoary 2021 ny asa rehetra.  Andry Rakotonirainy

